
Ik adn e boai

Woar da miekie moes up stoat

‘k ad em gekreegn 

Van mien eerste lief

Mo diene boai

Woar da miekie moes up stoat

Ik woarn em ommeki kwiet

Verzekers deur neen dief

 ‘k zoatn in de pit

Ik en toen eurenlank geblet

Dat is normaal oj met etwot e biendieng et

Ja dienen boai woar da miekie moes up stoat
Ik woar em kwiet en dat e lange a mien gefret

woar is dien boai 

woar da miekie moes up stoat

‘k vroegn an mien vrouwe woar is die boai van mien

die schone boai woar da miekie moes up stoat

ze zei toen dank zo emotioneel nie mochte zien

want dienen boai 

woar da miekie moes up stoat

dien draag je gie toch noois mi van je leevn

dus enk dien boai 

woar da mieke moes upstoat

gisternuchtend mee me spullenhulp gegeevn

Ik adn e boai

Woar da miekie moes up stoat

dank’k ik em kwiet zien da’s siends gistern heel verwerkt

want ‘k en dien boai

woar da miekie moes up stoat

gisternavend heel toevallieg upgemerkt

‘k eekn nodn tv nor e programma over Afrika

’t gienk over e dorptje in de broese van Soedan

’t keek toen e negertje heel dankboar in de camera

ja mienen boai met miekie moes n’ad ie em an

